
壘諸軍始聞景隆走委棄兵糧晨夜南奔景隆遂還德州

燕諸將稽首賀王曰前臣等請破景隆然後攻大寧而

殿下不從睿筭神謀制勝料敵無一不酬何其神也　王

曰此適中爾向卿等所言皆萬全之策我所未用者度有

可乘之機耳此不可爲常法但後有商略無難於言

燕府再上書遂傳檄天下

　〈書曰臣叨奉宗藩見惡權好横加大惡上書自陳今歷三月未蒙𡸁察累發大兵討賊不已竊聞朝廷論臣有〉

　〈不軌之事入謹陳其詳惟陛下𡸁𧦴其一謂臣護衛踰額祖訓職掌條王府官軍不拘數目各王府皆然此奸〉

　〈臣枉臣一也其二謂臣不當無事操練軍馬祖訓兵衛條王敎練軍士遍數不拘此奸臣枉臣二也其三謂臣〉

　〈不當於各衛選用官軍祖訓軍職條王府武官千户百户從王於所部軍軄選內用開奏直謁御前頒降誥執〉

　〈此奸臣枉臣三也其四謂臣私養韃靻健卒本洪武中歸附處於北平　皇考命於護衛歲給衣糧備虜此奸〉

　〈臣枉臣四也其五謂臣招致各處異人術士養于府中日夕論議爲非竟無上名此奸臣枉臣五也其六謂臣〉

　〈府中守禦四門不當僣擬皇城守禦之制更番甚嚴祖訓兵衛條凡王府守禦宿衛護衛均番此奸臣枉臣六〉

　〈也其七謂臣宫室僣侈此　皇考所賜祖訓營繕條燕因元之舊非臣僣越此奸臣枉臣七也其八謂臣第二〉

　〈子高煦過涿州擅笞驛官此臣失敎然笞一驛官遂指爲臣不軌之迹𡨚濫已甚何以服天下後世此奸臣枉〉

　〈臣入也且陛下與臣皆出　太祖高皇帝孝慈高皇后於謁最莬奸臣猶得誣以極惡則踈遠小臣天下細民〉

　〈欲眞死地可望雪理郎其不濁亂天下傾危宗社不已也葢今諸王之中臣序爲長周齊湘岷五府已去獨臣〉

　〈未去臣去則楚蜀秦晉諸國不難去矣寧王無罪此又削其護衛譬諸人身手足皆去身能全乎伏望陛下鑒〉

　〈臣愚誠思宗社大計斷然不惑去此奸慝臣某頓首頓首〉

十二月岷府典膳李英等伏誅○靖難兵攻廣昌守將楊

--

宗叛以城降時景隆駐德州　燕王知其銳意後舉曰我

先趨大同彼必來援南兵脆弱不堪此苦寒地疲於奔命

不戰而屈其兵矣遂出紫荊關攻廣昌○河北指揮使張

倫等結盟報國

　〈按張倫負氣節喜觀古忠義事感薊州馬宣曾濬等起兵攻北平不克死發憤因率同衛官軍南奔結盟報國〉

　〈初從景隆軍已從盛庸軍多戰功後死義〉

以工部侍郎練子寧爲吏部左侍郎○茹常復爲兵部尙

書

　〈按子寧名安以字行新淦人起居注伯尙之子初從竹莊先生游命賦水村居詩曰千山暮雨石臬通一夜春〉

　〈雷籜龍長器之延對言今日用人徇名而不求實尖善聚進小過輒刹非育才用人之道剴切無忌諱　高帝〉

　〈親擢第二授翰林修撰內艱力行喪禮已復補翰林至御史大夫景隆召還子寧詣誅之不聽憤激叩首言此〉

　〈賣國奸臣備員執法不能除之請先伏誅遂至罷朝周是修蕭用道上書指斥用事者誤國用事者怒且詬子〉

　〈寧曰事已至此尙不能容直論乎革命日子寧被縛至語不遜　文皇命斷其舌且曰吾本意效周公輔成王〉

　〈子寧手探舌血大書地上成王安在遂族誅姻戚坐戍邊者百五十一人所著詩文名金川玉屑集正德中江〉

　〈西學憲李夢陽爲金用書院祠子寧刊其集行世〉

加景隆太子太師

　〈景隆敗子澄曲爲隱護　上不盡聞且云將圖大出故有是命兼賜璽書金幣珍醞貂裘等〉

省躬殿成殿在乾淸坤寧二宮閒置聖訓其中以尙父丹

書之旨夏書宮室聲色之戒命方孝孺製銘○選募謀明

士以揚本爲錦衣衛鎮撫周拱元爲所鎮撫

